Cofnodion Cyfarfod Misol Cyngor Cymuned Llanedi a gynhaliwyd ar ddydd Mercher y 1af o Orffennaf 2009 yn Neuadd y Pentref, Tycroes

Yn bresennol:



Y Cynghorydd J.L. Griffiths (Cadeirydd)
Y Cynghorwyr D.M. Davies, Mrs. J.L. Downes, D.T. Enoch, R.B. Evans, W.A. Evans, Mrs. H.M. Funnell, O.L. Hathway, J.T. Jones, S.J. Lloyd-Janes, R.C. Roberts, Mrs B. Thomas, G.B. Thomas.

 

Mr. O.J. Jones (Clerc).

                        Mr. E.H. Jones (Tirfesurydd).

1. Ymddiheuriadau am amhresenoldeb

Ymddiheuriodd y canlynol am fethu â bod yn bresennol yn y Cyfarfod:

Y Cynghorwyr D.M. Evans, S.W. Higgins. 
2.
Materion Personol y Cadeirydd

Dywedodd y Cadeirydd ei fod wedi cynrichioli’r Cyngor yng Ngwasanaeth Diwrnod y Lluoedd Arfog wedi’i drefnu gan Gyngor Tref Llanelli, a gynhaliwyd o flaen Neuadd y Dre yn Llanelli. Bu’n ddigwyddiad emosiynol ac urddasol.

Dywedodd y Cadeirydd ei fod hefyd wedi mynychu Carnifal Pontarddulais a’r Hendy ar ran y Cyngor. Yn ôl yr arfer, bu’n ddigwyddiad oedd wedi ei drefnu’n dda, roedd llawer o bobl yno a bu i bawb fwynhau’r diwrnod yn fawr.

Soniodd y Clerc bod y Cadeirydd wedi derbyn y gwahoddiadau i’r digwyddiadau canlynol:

Gwasanaeth Dinesig Cyngor Tref Rhydaman i’w gynnal ar Orffennaf y 5ed 2009 yn Eglwys yr Holl Saint, Rhydaman, a

Chyngerdd Blynyddol Cantorion Pontarddulais i’w chynnal yng Nghapel Seilo ar Orffennaf y 23fed 2009 a’r lluniaeth i ddilyn yng Nghlwb Rygbi Pontarddulais.

NODWYD.

3. 
Cadarnhau’r Cofnodion
PENDERFYNWYD cadarnhau ac arwydd Cofnodion Cyfarfod Misol Cyngor Cymuned Llanedi ar y 3ydd o Fehefin 2009 (yn amodol ar gywiriadau bach).

      MATERION ARIANNOL      

      Taliadau
      4.     Taliadau

(a) PENDERFYNWYD cefnogi’r taliadau canlynol a wnaethpwyd gan y Clerc:

O.J. Jones - £1,981.35      

E.H. Jones - £979.21

Cyllid a Thollau Ei Mawrhydi - £651.79

(b) PENDERFYNWYD gwneud y taliadau canlynol:-

SWALEC - £22.01
Hart Home Improvements - £115.00
Glasdon Manufacturing Limited -£1,204.05

I.Q.P. - £638.75

C.P.R.W. - £20.00

O.J. Jones - £14.68

Helen Jones - £197.35
E.H. Jones - £9.77

5. 
Cyflogau a Chostau’r Swyddogion
Cadarnhaodd y Clerc y byddai’r Pwyllgor Polisi Strategol yn ymgymryd â phroses ymgynghori lle byddai holl Aelodau’r Cyngor (gan gynnwys y Swyddogion) yn cael y cyfle i fynegu eu barn am gyflogau a chostau’r swyddogion. Ar ôl hyn byddai’r Pwyllgor yn creu rhestr o argymhellion i’r Cyngor er mwyn galluogi gweithredu’r adolygiad arfaethedig.

PENDERFYNWYD aros i glywed argymhellion y Pwyllgor Polisi Strategol.

      HAMDDEN

      Mannau Amwynder
6. 
Parc Fferws, Tycroes
Ni chafwyd unrhyw newyddion ynglŷn ag yfed alcohol a fandaliaeth yn y man uchod.
PENDERFYNWYD cadw golwg ar y mater.

      Llwybrau Troed
      7. 
Diffyg Llwybr Troed yn arwain at y Man Chwarae yn Fforest
Dywedodd y Tirfesurydd ei fod wedi cwrdd â’r Cynghorydd J.T. Jones ar y safle i drafod gosod llwybr troed a ffens yn y man uchod. Roedd y Tirfesurydd yn y broses o dderbyn dyfynbrisoedd ar gyfer gwneud y gwaith hwn a’i fwriad oedd cyflwyno’r wybodaeth hon i’r Cyngor cyn gynted ag y derbynnir. 

PENDERFYNWYD aros am adroddiad pellach y Tirfesurydd

      (Mynegodd y Cynghorwr J.T. Jones ddiddordeb yn y mater.)
Soniodd y Cynghorwr G.B. Thomas ei fod wedi siomi am nad oedd wedi derbyn gwahoddiad i fynychu’r Cyfarfod Safle, o ystyried mai ef oedd wedi sôn am y mater yn y lle cyntaf. (Mewn gwirionedd, penderfynwyd y dylai’r Cynghorwr S.J. Lloyd-Janes fynychu’r Cyfarfod hefyd).

Ymddiheuriodd y Cynghorwr J.T. Jones am yr esgeulustra, gan egluro bod y cyfarfod wedi’i drefnu’n anffurfiol yn ystod sgwrs ffôn gyda’r Tirfesurydd. Nid oedd wedi bwriadu dangos unrhyw anghwrteisu.

Penderfynwyd y byddai’r Clerc yn cael ei hysbysu yn y dyfodol am yr holl Gyfarfodydd i’w trefnu yn dilyn penderfyniad gan y Cyngor, er mwyn sicrhau y byddai digon o rybudd yn cael ei rhoi i’r unigolion priodol.

Mannau Chwarae
8.     Parc yr Hendy
(a) Soniodd y Cynghorydd S.J. Lloyd-Janes yn fyr am gynnydd pellach y cynigion ar gyfer y cynllun ail-ddatblygu arfaethedig ym Mharc Yr Hendy. Byddai mwy o gyfarfodydd yn cael eu cynnal ac roedd y posibilrwydd o ofyn am grant sylweddol yn cael ei ymchwilio.
      PENDERFYNWYD:

Aros am adroddiad pellach gan y Cynghorydd Sir Lloyd-Janes; ac

Y dylai’r Clerc gysylltu â’r swyddog priodol yn yr Awdurdod Sir gyda’r syniad y dylai’r Cyngor gefnogu neu gymryd rhan mewn unrhyw gais am grant.

(b) Nid oedd unrhyw wybodaeth pellach ar gael ynglŷn â gwaith yr Awdurdod Sir i adfer arwyneb y tir o dan y man cyfarfod ieuenctid ym Mharc yr Hendy a fu’n rhodd gan y Cyngor.

PENDERFYNWYD cadw golwg ar y mater. 

      Clybiau Chwaraeon

      9. 
C.R. Tycroes – Cymorth Ariannol Ychwanegol

Dywedodd y Clerc ei fod yn parhau i aros am newyddion pellach o C.R. Tycroes ynglŷn â thalu’r arian ar gyfer y cynllun draenio sylweddol.


PENDERFYNWYD aros am newyddion pellach gan C.R. Tycroes ac am unrhyw argymhellion gan y Pwyllgor Polisi Strategol.
      10. 
Clwb Criced Yr Hendy – Cymorth Ariannol Ychwanegol

Ehangodd y Tirfesurydd yn fyr ar y wybodaeth a roddwyd yn ei Adroddiad ysgrifenedig, gan egluro ei fod yn rhoi cyngor i Swyddogion Clwb Criced Yr Hendy er mwyn sicrhau grant ar gyfer cynllun draenio’r maes criced, oedd yn fater brys.

PENDERFYNWYD aros am adroddiad pellach gan y Tirfesurydd ac unrhyw argymhellion gan y Pwyllgor Polisi Strategol.

      11. 
C.P. Yr Hendy a C.P. Hendy Juniors – Cymorth Ariannol Ychwanegol

Yn dilyn ei Adroddiad ysgrifenedig, dywedodd y Tirfesurydd bod yr Awdurdod Sir yn pwyso ar y Clwb i dalu’r rhent ar y maes pêl-droed yn Yr Hendy a bod C.P. Yr Hendy (clwb yr oedolion) yn methu cynnal tîm na chwrdd â’i ymrwymiadau. Er hynny, roedd C.P. Hendy Juniors yn barod i barhau.


Ehangodd y Cynghorydd S.J. Lloyd-Janes ymhellach ar Adroddiad y Tirfesurydd, gan gadarnhau ei fod yn flin i ddatgan bod C.P. Yr Hendy wedi dod i ben ond ei fod yn obeithiol y gallai C.P. Hendy Juniors fod yn fudiad cryf ar ôl cael ei ail-sefydlu. 

      PENDERFYNWYD:


Y dylai’r Cyngor gymryd y cyfrifoldeb, am y tro, am dalu swm y rhent yn ddyledus i’r Cyngor Sir er mwyn sicrhau argaeledd y maes pêl-droed a’r cyfleusterau ategol yn Yr Hendy;


Y dylai’r Clerc wneud ymdrech i ddarganfod statws C.P. Hendy Juniors er mwyn ateb y cwestiwn o gymorth ariannol pellach; ac


Aros am unrhyw argymhellion gan y Pwyllgor Polisi Strategol.

      12. 
C.R. Yr Hendy – Cymorth Ariannol Ychwanegol

Nid oedd unrhyw wybodaeth penodol ar gael ynglŷn â C.R. Yr Hendy.

PENDERFYNWYD aros am unrhyw argymhellion gan y Pwyllgor Polisi Strategol.

13.     Grantiau Blynyddol ar gyfer Clybiau Chwaraeon

Atgoffwyd yr Aelodau gan y Clerc ei fod yn amser addas i ystyried rhoi’r grantiau blynyddol i’r clybiau chwaraeon yn nalgylch y Cyngor.

PENDERFYNWYD rhoi grant o £600 i’r clybiau canlynol: 

C.R. Tycroes

Clwb Criced Yr Hendy

C.R. Yr Hendy

PENDERFYNWYD rhoi grant tebyg o £600 i C.P. Hendy Juniors yn amodol ar dderbyn tystiolaeth boddhaol ei fod wedi ei sefydlu’n gywir a’i fod mewn sefyllfa sicr a diogel.

Seddi ar ochr y ffordd a Gatiau Wiced
     
14. 
Seddi ger Neuadd yr Eglwys, Llanedi,  Tirprys, Tycroes a Sgwâr y Fforest

Cadarnhaodd y Tirfesurydd ei fod wedi trefnu ar gyfer cael sedd newydd yn Sgwâr y Fforest a’r mannau eraill a grybwyllir uchod yn Llanedi a Thycroes, fel y grybwyllodd yn ei Adroddiad ysgrifenedig.

      PENDERFYNWYD cefnogi gweithredoedd y Tirfesurydd.

 
HEWLYDD A DIOGELWCH AR Y FFYRDD
 
Goleuo
      15. 
Heol y Felin – Polyn Golau
      Yn unol â’i Adroddiad ysgrifenedig, eglurhaodd y Tirfesurydd yr hyn oedd wedi dysgu trwy ei ymholiadau am y sefyllfa ynghylch y cyfrifoldeb am dorri’r tyfiant oedd yn effeithio ar y cyfarpar uchod a’r cyfarpar ei hun. Yn ogystal, eglurhaodd yr opsiynau ymarferol oedd gan y Cyngor er mwyn adfer y golau yn y lleoliad uchod. Roedd yn aros am wybodaeth pellach ynglŷn â chost a chyfraniadau posib gan grwpiau eraill.

PENDERFYNWYD aros am adroddiad pellach gan y Tirfesurydd.

      16.     Cynllun Arfaethedig i Ddiffodd Golau ar y Stryd 


Soniodd y Tirfesurydd yn bellach am y drafodaeth a gafwyd yng Nghyfarfod diwethaf y Pwyllgor Polisi Strategol (yr oedd wedi crybwyll yn ei Adroddiad ysgrifenedig) ynglŷn â chynlluniau’r Awdurdod Sir i ddiffodd goleuadau ar y stryd am gyfnodau yn ystod y nos. Soniodd Mr. Jones am gostau cynllun o’r math. 
      Cafwyd trafodaeth fer ac roedd yr Aelodau, yn gyffredinol, yn cytuno ag ymateb y Pwyllgor bod angen ymgynghoriad eang a mwy o wybodaeth cyn gallu cefnogi unrhyw gynllun, hyd yn oed cynllun peilot.

      PENDERFYNWYD gwahodd cynrichiolwyr o’r Cyngor Sir i annerch y Cyngor ar y mater.

      Road Safety

      17. 
Cynlluniau Tawelu Traffig

Hysbyswyd y Cyngor bod y Tirfesurydd wedi creu rhestr o gynlluniau diogelwch ffyrdd i’w hystyried gan y Pwyllgor Polisi Stratego er mwyn i’r Cyngor wedyn eu blaenoriaethu. Nid oedd y Pwyllgor yn barod i gyflwyno unrhyw argymhellion eto, heblaw am y ffaith yr ystyrir y cynllun(iau) tawelu traffig ar gyfer y mynediad i’r Hendy o Lanon (B4306) fel yr un mwyaf pwysig, o gymryd i ystyriaeth bod cynlluniau wedi eu paratoi a bod gan y Cyngor ymrwymiad pendant â’r cynllun yn barod.

Wedyn cafwyd trafodaeth a bu consensws clir y dylai’r cynlluniau ar gyfer y ffyrdd agosau at Yr Hendy gael y blaenoriaeth. Nodwyd hefyd ei fod yn bwysig iawn symud mor gyflym â phosib er mwyn gallu derbyn arian gan y Cyngor Sir.

      Trafodwyd cynlluniau eraill yn fyr a soniodd y Cynghorydd Sir D.T. Enoch bod trigolion lleol yn dechrau colli amynedd ynglŷn â diffyg datblygiau yn y cynllun i gyflwyno mesuriadau diogelwch ar Heol Pontarddulais, Tycroes, a oedd, wrth gwrs, yn gefnffordd. Roedd posibilrwydd clir y gallai gweithredoedd uniongyrchol gymryd lle.
      PENDERFYNWYD:

      Y dylai rhoi caniatad i’r Tirfesurydd a’r Clerc i ddewis a hysbysu’r Awdurdod Sir am y cynllun/cynlluniau ar gyfer mynediad trwy’r B4306 i’r Hendy yr oedden nhw, yn eu doethineb, yn ystyried fel yr un mwyaf buddiol ac i addo cyfraniad gan y Cyngor i dalu am y cynllun o ryw £10,000; 

 
Aros am argymhellion pellach gan y Pwyllgor Polisi Strategol ac chadw golwg ar y mater yn gyffredinol.

      18.     Croesfan i Gerddwyr ger Sgwâr y Black Horse, Yr Hendy
      Dywedodd y Cynghorydd Mrs. J.L. Downes bod ei sylw wedi cael ei dynnu at brofiad hen fenyw a’i gofalydd pan yn ceisio croesi’r groesfan uchod. Ar y dechrau roedd sawl gyrrwr wedi eu hanwybyddu ac unwaith iddynt lwyddo dechrau croesi parhaodd sawl car i yrru’n gyflym heibio iddynt. Heblaw am y ffaith bod eu hawl cyfreithiol i dderbyn blaenoriaeth wedi cael ei anwybyddu, roedd y digwyddiad yma wedi achosi cryn ofn i’r cerddwyr anlwcus. Roedd y Cynghorydd Mrs. Downes wedi hysbysu’r Awdurdod Cefnffyrdd am y mater ac wedi gofyn am gyfarfod safle.

      Cafwyd trafodaeth fer a cynigwyd y posibilrwydd o ddarparu croesfan pelican yn lle’r croesfan resog. Soniwyd hefyd bod angen rhywbeth tebyg ar Sgwâr y Fforest.

      PENDERFYNWYD i’r Clerc drafod y materion hyn gyda’r Awdurdod Sir a hefyd ymgynghori gyda Chyngor Sir Abertawe, o ystyried y cynllun datblygu ym Mhontarddulais a fyddai’n siwr o effeithio ar lif y traffig yn y mannau uchod.

      19. 
Polion Trydan ar y Palmant ar Heol y Fforest
Cyflwynodd y Cynghorydd Sir S.J. Lloyd-Janes adroddiad fer yn sôn am ei ymdrechion i gael y Cyngor Sir i symud ymlaen gyda symud neu ail-leoli’r polion uchod.

PENDERFYNWYD aros am adroddiad pellach gan y Cynghorydd Sir S.J. Lloyd-Janes.
      Arosfannau Bws

20.     Arosfannau Bws

Parthed y wybodaeth yn Adroddiad ysgrifenedig y Tirfesurydd:

(a)  O ran y gwaith trwsio i’w wneud ar yr arosfannau bws yn Nhalyclun a Sgwâr y Black Horse -

NODWYD; 

(b) O ran y dyfynbris o £270.00 + TAW ar gyfer gosod ffenestr newydd yn yr arosfan bws yn Nhalyclun

PENDERFYNWYD y dylai’r Tirfesurydd drefnu’r gwaith ar sail y dyfynbris; a

(c) O ran y cynnig y dylai arosfan bws newydd gael ei osod yn Llanedi, a gan ystyried bod y Cynghorydd Sir S.J. Lloyd-James wedi crybwyll bod posibilrwydd fod gan yr Awdurdod Sir arian ar gyfer arosfannau bws newydd – 

PENDERFYNWYD gohirio ystyriaeth y mater yma nes y derbynnir eglurhad o fwriadau’r Cyngor Sir.

Hewlydd a Diogelwch ar y Ffyrdd – Materion Eraill

21.     Cyflwr Palmentydd ar Heol y Fforest, Yr Hendy ac yn y Gymuned yn Gyffredinol.
      (a)  O ran y palementydd ar Heol y Fforest, Yr Hendy -

      PENDERFYNWYD aros am ymateb y Cyngor Sir i’r llythr a drafodir yn Adroddiad y Tirfesurydd.

      (b)  O ran cyflwr y palmentydd yn y Gymuned yn gyffredinol, a drafodwyd yn fyr ar ôl delio gyda pwynt (a) -

      PENDERFYNWYD y dylai’r Tirfesurydd drefnu cyn gynted ag y bod modd i ymgymryd ag adolygiad o’r sefyllfa.
 
STRATEGAETH GYMUNEDOL
      Neuaddau’r Gymuned

22.     Neuadd y Pentref, Tycroes

Rhoddodd y Cynghorydd D.T. Enoch ddiweddariad fer o gynlluniau Pwyllgor Neuadd Pentref Tycroes i wella’r neuadd a diolchodd i’r Tirfesurydd am yr amser yr oedd wedi rhoi er mwyn estyn ei arweiniad arbenigol i’r Pwyllgor.

PENDERFYNWYD cadw golwg ar y mater.

23.     Aelwyd yr Urdd, Yr Hendy   
(a)  Ni chafwyd mwy o wybodaeth newydd am y gwaith/gwelliannau i Neuadd yr Urdd.

PENDERFYNWYD cadw golwg ar y mater.

(b)  Codwyd, unwaith eto, y cwestiwn o docio neu gymynu’r coed mawr yn union gerllaw Aelwyd yr Urdd.

PENDERFYNWYD gohirio ystyried y mater hwn tan yr hydref.

      Cynlluniau eraill
      24.
 Strategaeth Ieuenctid ar gyfer Yr Hendy
Dywedodd y Clerc ei fod wedi derbyn cadarnhad gan y swyddog priodol yn y Cyngor Sir bod cynllun i gysylltu gyda’r bobl ifanc er mwyn sefydlu prosiect cychwynnol y byddant wedyn yn gallu parhau ag ef gyda chefnogaeth y Cyngor,

PENDERFYNWYD aros am newyddion pellach gan y Cyngor Sir.

25.   Gwobr Cyrhaeddiad Ieuenctid
Trafodwyd unwaith eto y posibilrwydd o sefydlu gwobr arbennig mewn cydnabyddiaeth o gyrhaeddiad arbennig ym maes chwaraeon neu unrhyw faes arall gan bobl ifanc yn byw yng Nghymuned Llanedi. Cynigiodd y Clerc y dylai’r wobr dderbyn enw person lleol oedd wedi llwyddo yn y gorffennol ac y byddai hyn efallai’n helpu i danio brwdfrydedd y bobl ifanc.
PENDERFYNWYD cyfeirio’r mater at y Pwyllgor Polisi Strategol er mwyn cael ei ystyried ac aros am unrhyw ymateb neu argymhelliad.

Grantiau eraill
26.
 Gwahoddiad i Estyn Rhodd – Arlan Gwili, Yr Hendy
Soniodd y Cynghorydd R.C. Roberts ei fod, fel cynrichiolydd y Cyngor, wedi mynychu cyfarfod Age Concern Hendy & District yn Arlan Gwili, Yr Hendy. Roedd yn flin i orfod dweud nad oedd wedi llwyddo cael unrhyw wybodaeth penodol ynglŷn â beth yn union oedd angen ar Arlan Gwili fel rhodd posib gan y Cyngor i ddathlu penblwydd yr adeiladau preswyl yn drideg oed.
Nid oedd chwaith wedi gallu derbyn llawer o wybodaeth defnyddiol o’r bobl yn y cyfarfod ynglŷn â gwaith Age Concern Hendy & District.

      PENDERFYNWYD:

Y dylai’r Clerc gysylltu â Swyddog y Cynllun Gofal i ddarganfod beth oedd dymuniad a/neu anghenion trigolion Arlan Gwili; ac

Y dylai’r Cynghorwyr R.C. Roberts a J.T. Jones, fel cynrichiolwyr detholedig y Cyngor, barhau i fynychu cyfarfodydd Age Concern Hendy & District gan obeithio y byddant yn derbyn gwybodaeth mwy sylweddol yn y dyfodol agos.

      27.     Cydnabyddiaeth Grantiau
Dangosodd y Clerc i’r Cyngor y llythyron cydnabyddiaeth grant o’r deiliad canlynol:

      Eisteddfod Gadeiriol yr Hendy

      Band Pres Rhydaman

      NODWYD.

      28.   Ceisiadau am Gymorth Ariannol
Gosododd y Clerc ger bron y Cyngor y ceisiadau am gymorth ariannol a dderbyniwyd.

PENDERFYNWYD peidio rhoi grantiau i’r canlynol:

Partneriaeth Pobl Hŷn Sir Gâr
Miss Hannah Thomas

Plismona

      29. ADRODDIAD YR HEDDLU
(a) Gosododd y Clerc ger bron y Cyngor yr Adroddiad ysgrifenedig a dderbyniwyd gan Orsaf Heddlu Llwynhendy yn cynnwys y ffigyrau troseddau ar gyfer mis Mehefin yn ardal Yr Hendy/Llanedi. Bu cyfanswm o 8 trosedd a roedd 2 ohonynt wedi eu datrys erbyn hynny. Roedd ymholiadau yn parhau ynghylch y gweddill a chafwyd arestiad gyda golwg dwyn cyhuddiad a fyddai’n cael ei adlewyrchu yn adroddiad y mis nesaf. Fe arestiwyd sawl unigolyn a bu iddynt gydnabod eu bod yn gyfrifol am y lladradau diweddar. Dylai hyn arwain at well ffigyrau troseddau yn ystod y misoedd nesaf. 

Unwaith eto ni chafwyd llawer o alwadau ynglŷn ag ymddygiad gwrthgymdeithasol.

Roedd yr Adroddiad hefyd yn cynnwys:-

(i) Hysbysiad bod y Cyfarfod P.A.C.T. nesaf yn cael ei gynnal ar y 6ed o Orffennaf 2009 yn Neuadd y Gymuned, Llangennech, o 6 y.h. tan 7 y.h. (soniwyd bod y nifer o bobl a fu’n bresennol yn y ddau gyfarfod diwethaf wedi bod yn isel);
(ii)  Datganiad yn sôn nad oedd unrhyw blaenoriaethau newydd wedi eu nodi ar gyfer Mehefin.

      NODWYD.

(b) Roedd y Clerc yn flin i adrodd nad oedd Adroddiad am ardal Tycroes wedi’i dderbyn gan Orsaf Heddlu Rhydaman unwaith eto.

      NODWYD.

      Materion Eraill

      30.     Cynllun Iaith Gymraeg

Yn dilyn penderfyniad cynt y Cyngor i adolygu’r Cynllun Iaith Gymraeg, dangosodd y Clerc i’r Cyngor Gynllun parod, wedi’i ddarparu gan Fwrdd yr Iaith Gymraeg, a argymhellwyd gan y Bwrdd fel y Cynllun mwyaf addas (o’r tri sydd ganddo), o gymryd i ystyriaeth demograffeg Cymuned Llanedi. Byddai’r Cynllun a ddewisir yn dibynnu ar gymeradwyaeth y Bwrdd ond roedd derbyn Cynllun parod yn golygu cael cymeradwyaeth awtomatig. Er hynny, roedd y Clerc wedi cadarnhau y byddai’r Bwrdd yn fodlon ystyried rhai newidiadau bach i’r Cynllun a ddarparodd.

PENDERFYNWYD gohirio adolygu Cynllun Iaith Gymraeg y Cyngor tan y Cyfarfod nesaf.

CYHOEDDUSRWYDD
Hysbysfyrddau
      30. Darparu a Newid Hysbysfyrddau
Cadarnhaodd y Tirfesurydd, yn dilyn cais y Pwyllgor Polisi Strategol yn ystod y Cyfarfod diwethaf a fel y soniodd yn ei Adroddiad ysgrifenedig, ei fod ar hyn o bryd yn derbyn dyfynbrisoedd pellach o gwmnïoedd lleol er mwyn gallu paratoi dogfen i’w ystyried gan y Cyngor yn dangos y gwahanol opsiynau ar gyfer darparu a newid hysbysfyrddau.

      PENDERFYNWYD aros am gyngor pellach gan y Tirfesurydd.

      Gwefan
      31.     Datblygu’r Wefan
Rhoddodd y Cynghorydd W.A. Evans ddiweddariad pellach ar ddatblygiad gwefan y Cyngor a darparodd restr o wybodaeth pellach oedd angen arnynt.

      PENDERFYNWYD cadw golwg ar y mater.

      Cylchlythr

      32.     Cylchlythr

Trafodwyd yn fyr y syniad o gynhyrchu cylchlythr rheolaidd, a phwysleisiwyd y byddai angen i sawl Aelod wirfoddoli i redeg y prosiect.

PENDERFYNWYD gohirio ystyriaeth pellach o’r mater tan y Cyfarfod nesaf. 

      YMGYNGHORI, CYMORTH A GWYBODAETH

      Cynllunio
30. Ceisiadau am Ganiatâd Cynllunio – Adroddiad y Tirfesurydd
Fe ystyriwyd y Ceisiadau a’r Penderfyniadau Cynllunio a restrwyd yn Adroddiad ysgrifenedig y Tirfesurydd a’r gwybodaeth a grybwyllir ynghylch y posibilrwydd nad oedd Clòs Ty Gwyn, Yr Hendy wedi cydymffurfio â phenderfyniad y caniatad cynllunio.
Ychwanegodd y Cynghorydd R.C. Roberts y byddai Apêl yn cael ei ystyried ar gyfer y tir yn 21 Y Garreg Lwyd, Llanedi.

Materion eraill

      31. Rhwystrau cerddwyr ar Sgwâr Tycroes
 
Nid oedd unrhywbeth i’w adrodd parthed y mater o gynnal y rhwystrau uchod.

PENDERFYNWYD aros am adroddiad pellach gan y Tirfesurydd.
32. Materion eriall – Gohebiaeth
Gosododd y Clerc ger bron y Cyngor yr ohebiaeth ganlynol:-

Ymgyrch Diogelu Cymru Wledig – Cyfarfod Cyffredinol Blynyddol.

GWEINYDDIAETH GYFFREDINOL 

      33. Marwolaeth y Cynghorydd T.I. Griffiths – Sedd Wag
Dywedodd y Clerc ei fod nawr wedi derbyn cadarnhad o’r Swyddog Gwasanaethau Etholaethol nad oedd unrhyw gais am etholiad wedi ei dderbyn ar gyfer y sedd wag uchod ac y byddai’r Cyngor, felly, yn gorfod cyfethol Aelod i gymryd lle’r cyn-Gynghorydd. Rhaid oedd gwneud y penderfyniad ‘cyn gynted â phosib’.

      PENDERFYNWYD gohirio ystyried y mater tan y Cyfarfod nesaf.

      34. Cymdeithas Clercod Cynghorau Lleol – Cynhadledd Cenedlaethol
Gosododd y Clerc ger bron y Cyngor hysbysiad o’r cynhadledd uchod, i’w gynnal ar y 23fed o Hydref 2009 yn Staverton, Daventry, Northamptonshire. Ffi’r gynhadledd, os yn cofrestru’n gynnar, oedd £330.00 + T.A.W.
PENDERFYNWYD caniatau i’r Clerc fynychu’r gynhadledd uchod a thalu’r ffi o £330.00 + T.A.W. os oedd yn penderfynu mynd. 

      35. Un Llais Cymru – Gohebiaeth 
(a)  Gosododd y Clerc lythr ger bron y Cyngor a dderbyniwyd gan y mudiad uchod yn cynghori y dylai Cynghorydd gael ei (h)enwebu i gynrichioli’r Cyngor yn y Cyfarfodydd Rhanbarth a gynhelir bob chwarter. Byddai hyd at ddau gynrichiolydd yn gallu mynychu’r cyfarfod ond dim ond un pleidlais oedd gan bob Cyngor.

PENDERFYNWYD enwebu’r Cadeirydd a’r Is-Gadeirydd fel cynrichiolwyr y Cyngor yn y Cyfarfodydd Rhanbarth uchod.

(b)  Gosododd y Clerc ger bron y Cyngor hysbysiad o’r mudiad uchod yn sôn am Gynhadledd 2009 a’r Cyfarfod Cyffredinol Blynyddol i’w ddathlu ar y 10fed o Hydref 2009 ym Mhafiliwn y Bont, Pontrhydfendigaid. 

PENDERFYNWYD y dylai’r Cadeirydd a’r Is-Gadeirydd fynychu’r digwyddiad hwn ar ran y Cyngor.

(c)  Gosododd y Clerc ger bron y Cyngor lythr a dderbyniwyd gan y mudiad uchod yn rhoi manylion am ei Raglen Hyfforddi Cenedlaethol ar gyfer Cynghorwyr Cymuned a Thref. 

      (d)  Yn dilyn yr ohebiaeth uchod, 

PENDERFYNWYD y dylai’r Clerc ofyn am y posibilrwydd o sefydlu dolen rhwng gwefan y Cyngor ac un Un Llais Cymru.

      36.     Ethol Cadeirydd y Cyngor

Cynigiodd y Cynghorydd W.A. Evans y dylai’r system bresennol o ddewis Cadeirydd y Cyngor yn ôl hynafedd gael ei newid am system o ethol uniongyrchol gan yr Aelodau, gan fod hyn, ym marn y Cynghorydd, yn ddull mwy democrataidd.

Cafwyd trafodaeth fywiog, ac ar ôl hyn dywedodd y Cynghorydd Evans ei fod yn hapus i adael pethau i fod am nawr ond yr oedd yn bwriadu codi’r mater unwaith eto cyn y Cyfarfod Blynyddol nesaf.

ADRODDIADAU ERAILL YNGLŶN Â PHRESENOLDEB MEWN CYFARFODYDD ERAILL

37.     Grŵp Cynghorau Lleol Aman
Cyflwynodd y Clerc adroddiad fer am Gyfarfod Grŵp Cynghorau Lleol Aman, yr oedd wedi mynychu yn Neuadd y Dref, Rhydaman, ar ran y Cyngor.

